
nin mga wagayway asin mga tabing na manlaénlaen an
kuray; sa kahiwasan nangalatikat su porokpdétok asin
nagaaniningal su togtog; mga magayagaya su kagab-
san. r

_ Sarisaring mga bingang-kahoy na pinaghamisan sa
mga dulsérang cristal na magagayon su kuray, pinag-
papamugtak nin sarong daraga sa sadit na lamesa na
namamantelan nin puting bordado. Sa laog kan kodal
may nagsisiriyap na mga siw6, may nagkukurutat na
mga guna, may nagoorogik na mga orig, na anas tina-
tagob nin kahandalan sa atibang kan kagayagayahan
nin mga tawo. Sakat-lisad su mga sorogodn may mga
darang mga doradong mga kasangkapan, mga cubier-
tos na pirak: digdi may dinadagitan ta may napasang
pinggan, duman may pinagngingisihan na sarong taga
oma huli kan saiyang kasingkian: minsdn saén may
nagboboot, may nagkokotsokotso, may nagsisiriyak,
may naghuhururinghuding, may mga nagbabarana-
bana, may mga nagpapasinaradulan, asin gabdés ka-
libongan, ribok asin alimbikad. Asin an gabés na
ining paghinguha asin an gabds na ining kapagalan
huli sa pananawhon, maging midbid o baké man, sa
pagaladka sa kiisay man na tawo na sakalé dai pa sag-
kod nakita, asin dai na man mapahiling ngapit sa pa-
nahon, tanganing an himanwa, an daplé, an katigay-nin-
boot, an kaiwal, an filipino, an kastila, an dukha, an
mayaman, magkakamorongayahan asin nagkakahingu-
yayahan: asin dai sinda hinahagadan minsan kapasa-
lamatan, dai man hindhalat na dai sinda magratak
sa minaladkang angkos sa horas asin pakatapus nin
pagkaon! Su mga mayaman na nagpakaabut na sa
Manila asin nagpakakita kan mga dai pa nahiling nin
iba, nagbarakal nin cerveza, champagne (347), mga
inomon, mga arak asin mga korokakanon na mga halé
sa Europa asin sa China, na pahangang magpakanamit
minsan sarong hungit asin magpakatimtim minsan sa-
rong ligok lamang.

Sa tahaw kan lamesa may dakilang poropinya, na
agid na gayo su pagkadrog, na may mga tisuk na
panghininga, gibo kan mee ilange6 sa mga horas nin
saindang pagpahingalo. Sa kapedasong tabla may mga
nalulongat na abanico, ramillete, birak, gamgam, pal-
ma, mga talikala: pinagpiririt lamang su mga naggiri-
bo, asin an nakasadol su tingog kan bastonero.—Sa

